
Danmarkimi Kalaallit Peqqissartut Illuani ukiuni arlagartuni nappaatertik
peqqutigalugu najugagartariaqartunut inissialiornissanik Naalakkersuisut
misissuinissamik suliagagqullugit peqgqunegarnissaannik siunnersuut.
(Inatsisartunut ilaasortamit Mimi Karlsen, Inuit Atagatigiit, sagqummiunnegartoq)

pillugu
llaqutariinnermut Peqqissutsimullu Ataatsimiititaliap
siunnersuutip aappassaaneernegarnerani

ISUMALIUTISSIISSUTAA

Ataatsimiititaliaq kingullermik suliarinninnermini ukuninnga inuttagarpoq:

Inatsisartunut ilaasortaq Tillie Martinussen, Demokraatit, siulittaasoq
Inatsisartunut ilaasortaq Agathe Fontain, Inuit Atagatigiit, siulittaasup tullia
Inatsisartunut ilaasortaq Jess Svane, Siumut

Inatsisartunut ilaasortaq Laura Taundjik, Siumut

Inatsisartunut ilaasortaq Ineqi Kielsen, Siumut

Inatsisartunut ilaasortag Ane Hansen, Inuit Atagatigiit

Inatsisartunut ilaasortag Mimi Karlsen, Inuit Ataqatigiit

UPA 2016-imi ullog 13. maj 2016-imi siullermeerinerup kingorna siunnersuut
ataatsimiititaliamit sukumiisumik misissornegarpoq.

Siunnersuutip imarisaa siunertaalu

Siunnersuut aalajangiiffigisassatut siunnersuutaavoq, matumani Danmarkimi Kalaallit
Peqqissartut Illuanni ukiuni arlagartuni nappaatertik peqqutigalugu najugaqartariagartunut
inissialiornissamik Naalakkersuisut misissuinissamik suliagarnissaasa Inatsisartunit
tapersernegarnissaa  siunnersuuteqgartup  kissaatigalugu.  Tartumikkut  nappaatillit
pisariagartitaminnik katsorsarneqgarnissartik pissutigalugu ukiuni arlagartuni
Danmarkimiittariagartartut siunnersuutegartup ogaatigaa.

Siunnersuutip Inatsisartunit siullermeernegarnera
Partiit  attaviitsullu  ogaasegaataasa saniatigut  siunnersuutip  siullermeernegarnerani
Peqgissutsimut Naalakkersuisoq akissutegaategarpog.

Allannguutissatut siunnersuut una Naalakkersuisut akissuteqaammi sagqummiuppaat:

Napparsimasut nappaatertik peqqutigalugu Danmarkimi Kalaallit Peqqissartut Illuani
ukioq ataaseq sinnerlugu najugaqartariagartunut inissianik attartornissamut periarfis-
sat misissuinissamut Naalakkersuisut suliagagqunegarnissaannik Inatsisartut aalaja-
ngiiffigisassaattut siunnersuut.

Sivisuumik napparsimasut inissiamik pisariagartitsisut nalilerneqarnerat aallaavigalugu
allannguutissatut ~ siunnersuut  saggummiunneqarpog, taakku Danmarkimi Kalaallit
Peqqgissartut Illuanni ukioq ataaseq sinnerlugu ataannartumik najugaqartariagartartutut
Naalakkersuisunit nassuiarnegarput. Sivisuumik napparsimasut ukiumut 1-2-t inissiamik
immikkoortumik pisariagartitsisutut Naalakkersuisunit tagginnegarput, taamaattumillu inissiat
piginagit  (pisiarinagit) attartornegarpata eqaannerusumik ingerlatsisogarsinnaassasoq
Naalakkersuisut isumagarput.

Ogaaseqartartut tungaanniit Naalakkersuisut allannguutissatut siunnersuutaat
tapersersorluarnegarpoq  attartornissarli ~ kisiat ~ Naalakkersuisut — misissussanngikkaat
sivisuumilli napparsimasunut tunngatillugu ajornartorsiutit gaginneqgartut pitsaanerpaamik
aaqqgiivigineqgarnissaat Naalakkersuisunit ammaffiginegassasoq erseqqgissaatigalugu.

Ataatsimiititaliap siunnersuummik suliarinninnera
Napparsimasut  nappaatertik  pissutigalugu  ingerlaavartumik  katsorsarnegarnissartik
qulakkeerumallugu  sivisuumik  Danmarkimiittariagarlersimasut  pillugit  immikkut

ajornartorsiut siunnersuutegartumit sagqummiunneqgartoq tapersersornartuusoq
pissusissamisoortuusorlu  ataatsimiititaliaq  isumagarpoq.  Qujanartumik  sivisuumik
napparsimasut ikittunnguupput, sivisuumilli  napparsimasut ataasiakkaat piffissami

sivisoorujussuarmi annikilliornarfiusumilu angerlarsimaffimminnik gimatsisariagarsimasut
immikkut  atugagarnerat  pissutigalugu  ungasissumut isigisumik  qulakkeerullugit
pitsanngorsaaviginegarnissaat pisariagarpog.

Naalakkersuisut allannguutissatut siunnersuutaat tapersersorluarneqgartoq ataatsimiititaliap
maluginiarpaa, Danmarkimili Kalaallit Peqqissartut Illuannut tunngatillugu inuiagatigiit
aningaasagarnerannut ingerlaavartumik pitsaanerpaamik aaqqgiissutissarsiornissap saniatigut
siunnersuummi matumani pineqartut sivisuumik napparsimasut ataasiakkaarlugit immikkut
eqgarsaatigalugit ingerlaavartumik aaqqiissutissarsiortogartarnissaa ilanngullugu
ataatsimiititaliamit erseqqissaatiginegassaad. Piffissap ilaani attartortarnissaq
iluaqutitagarsinnaallunilu  periarfissaavog. Matumanili mattunnegassanngilaq Kalaallit
Peqqissartut Illuanni inissaalegisogartillugu siunissamut qulakkeerisussamik ingerlaavartumik
aaqqiissutissarsiortogartarnissaa. Savalimmiormiut Napparsimasunut Illuutaannik imaluunniit
Kgbenhavnip  kommunianik  suleqatissarsiortogarsinnaappat, tamanna  misissuinermi

ilanngunneqassaaq, soorluttaaq attartornermik aaqqiinerit pilerinarnerunersut
pitsaanerunersullu misissuinermi ilanngunneqartariagartut. Sivisuumik napparsimasunut
pissutsit siamasissumik pitsanngorsarneqarnissaat aammalu Kalaallit Peqqgissartut Illuanni
inissagassuseq  pissutillu  siamasissumik isigalugit  Naalakkersuisunit ammasumik
misissornegarnissaat allannguutissatut siunnersuutip ogaasertaatigut mattunneganngilag.

Siunnersuutip aningaasagarnikkut kingunerisassai

Siunnersuutip aningaasagarnikkut allaffissornikkullu annerpaamik ukioq ataaseq ukiullu
affaata aappaa AC-mik nalegarnissaa aammalu pinegartumut tunngatillugu 100.000 kr.-inik
angalanernut inegarnernullu aningaasartuutegarnissaq siunnersuutegartup ogaatigaa.
Misissuinissap  ingerlannegarnissaanut — siunnersuutegartup missingiusiaanit — ataatsimut
isigalugu annikinnerusumik aningaasanik sulisunillu atuisogassasoq ataatsimiititaliaq
naliliivog.

Ataatsimiititaliap inassuteqaatai
Naalakkersuisut allannguutissatut siunnersuutaat akuersissutiginegassasoq
siunnersuutaaqqgaartorlu  itigartinneqassasoq ataatsimiititaliap  isumagqatigiittup

inassutigaa.

Tamanna tunngavigalugu siunnersuut ataatsimiititaliap aappassaaniigassanngortippaa.

Tillie Martinussen

Siulittaasoq
Agathe Fontain Jess Svane
Laura Taundjik Ineqi Kielsen
Ane Hansen Mimi Karlsen

